
Levoume tempo e finalmente non sei se perdería unha das novelas cuxa lectura máis me impactou. Quixen recuperla

porque estou lendo Vattene, de Alberte Momán. E teño que dicir que a narrativa simbolista, mellor dito: simbolista-

surrealista, me prace moito. Pode ser un chisco duro entrar, porque non o pon doado, mais unha vez que estou

dentro…o horizonte de expectativas é moi amplo xa que nesa narrativa non hai nada previsíbel senón que todo é ben

ao revés.

A novela de Momán teño medo de rematala, sempre lle pasa iso a un cando goza. E tamén porque me obriga reflexións

que recorrenen min sen nunca albiscarlles solución final satisfactoria. Que teñen que ver cos límites do simbolismo

narrativo. E porque a naratriva simbolista se acha no epicentro da evolución vangardista… narrativa, e tamén no

epicentro da evolución lectora. O cal ten moito que ver coa pregunta inicial, os seus límites.

Pois sendo que a narrativa simbolista encerra un número de axentes significativos que tende a poder ser elevado – hai

máis tempo e espazo que na poesía- canto meirande sexa o número deses axentes meirande será a dificultade lectora.

O cal inflúe directamente nos seus límites. Mais importa pouco, porque a densidade semántica é xa tal que multiplicou

por moito o número de páxinas total da novela. Un exemplo: isto non o escribe Alberte Momán, mais sen dúbida

forma parte da súa novela breve, pois nace dela e sen ela seguramente non existiría.

Acho, tamén, nestas reflexións recorrentes, un pracer morboso. Pois non me conturban, non me desesperan, sinto que

inrremisibelmente teño que acudir á súa cita, sabendo case seguro que non vou achar respostas ás preguntas. Mais éme

totalmente indiferente porque esta narrativa do que me fai consciente é da riqueza interior que provoca, e esa é unha

certidume á que chego malia os incómodos fantasmas que adoitan poboala.

   

ferradura en tránsito

Xuro que loitarei para que a miña lingua alcance o máis amplo uso social, dentro
e fóra da miña comunidade, e obteña a máxima difusión e recoñecemento en
todos os ámbitos sociais.(Noeli Pocaterra)

